
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

XOTIN-QIZLAR GENDER MA’RIFATINING IJTIMOIY BARQARORLIKKA TA’SIRI 
 

Annotatsiya. Muayyan davrdagi taraqqiyot bosqichi faqat shu bosqich uchungina xos bo‘lgan talablarni 
ilgari suradi. Ushbu talablar rivojlanishning muayyan darajasiga erishganlikni belgilab beruvchi mezon hamda 
ko‘rsatgich mohiyatiga ega bo‘ladi. Ayni paytda taraqqiyot talablari uning oldida turgan va ma’lum darajaga 
erishish uchun to‘siq bo‘layotgan muammolarni hal etishga qaratilgan bo‘ladi. Mazkur maqolada ayollar 
ma`rifatining ijtimoiy-siyosiy ahamiyati haqida fikr yuritiladi. Shu bilan birga, xotin- qizlarning ijtimoiy institut 
sifatida davlat va jamiyatdagi o‘rni, ma’naviy xavfsizligini ta’minlash jarayonidagi ahamiyati ko‘rib chiqiladi.  

Abstract. A stage of development in a certain period puts forward requirements that are unique to this 
stage. These requirements will have the essence of a criterion and an indicator that determines the achievement 
of a certain level of development. At the moment, the demands of development will be aimed at solving the 
problems that stand in front of it and are an obstacle to reaching a certain level. This article discusses the socio-
political significance of women's education. At the same time, the importance of women as a social institution in 
the process of ensuring their place and moral security in the state and society is considered. 

ВЛИЯНИЕ ГЕНДЕРНОГО ОБРАЗОВАНИЯ ЖЕНЩИН И ДЕВУШЕК НА 
СОЦИАЛЬНУЮ СТАБИЛЬНОСТЬ 

 
Аннотация. Стадия развития в определенный период выдвигает требования, свойственные только 

этой стадии. Эти требования будут иметь сущность критерия и показателя, определяющего достижение 
определенного уровня развития. В настоящий момент требования развития будут направлены на 
решение задач, стоящих перед ним и являющихся препятствием для достижения определенного уровня. 
В данной статье рассматривается социально-политическое значение женского образования. При этом 

нравственной безопасности в государстве и обществе. 

Kirish. Gender modernizm mahsuli boʻlib, nazariy va amaliy jihatdan rivojlanishda 

davom etayotgan hamda postmodern dunyoda yashab kelayotgan noyob fenomendir. U barcha 

ijtimoiy jarayonlarga, tarixiy taraqqiyotga modernizm ruhida, anʼanaviylikni inkor etish nuqtai 

nazaridan yondashadi. Gender taʼlimotining ijtimoiy-falsafiy mohiyati taraqqiyotni butkul 

noodatiy va nostandart qarashlar, tamoyillar tizimida koʻrib chiqishi va qayta baholashida 

namoyon boʻlib, falsafiy-metodologik jihatdan anʼanaviy qarashlarning butun bir tizimiga 

qarshi oppozitsiyada turibdi. Xuddi mana shu holat gender muammosining nazariy-falsafiy 

kontekstda insoniyat oldida turgan dolzarb muammolardan biriga aylanganligini koʻrsatadi. 

Qolaversa u amaliyotda insoniyat taraqqiyotini harakatlantiruvchi asosiy va hal qiluvchi, har 

bir mamlakat uchun esa modernizatsiya jarayonining taqdirini belgilab beruvchi omilga 

aylandi. Butun insoniyat, mamlakatlar, insonlar taqdiri mana shu omilga bogʻliq boʻlib qoldi. 

Adabiyotlar sharhi. Genderning jahonda, xususan Gʻarb dunyosida keltirib chiqargan 

salbiy oqibatlaridan kelib chiqib, mamlakatimizda gender munosabatlarni shakllantirish 

borasida baʼzi yoʻnalishlarni belgilab olish ham metodologik, ham nazariy-amaliy ahamiyatga 

ega. 

Ijtimoiy hayotda gender munosabatlarni, xususan, gender tenglikni taʼminlash muhim 

prinsipial ahamiyatga ega. Aynan gender tenglik demokratik taraqqiyotga erishganlikning va 

fuqarolik jamiyati shakllanganligining muhim mezonlaridan biriga aylandi. Shuning uchun, 

“bugungi kunda postsovet makoni mamlakatlarida, shu qatori Markaziy Osiyoda gender 

muammosi murakkab ijtimoiy-iqtisodiy va siyosiy muammoga aylandi. Uni hal etish ijtimoiy 

hayotning barcha sohalarini barqarorlashtiradi, ularni muvaffaqiyatli modernizatsiya qilishga 

yordam beradi.” [9] Biroq modernizatsiya sharoitida yoki undan boshqa holatlarda genderga 

barcha ijtimoiy muammolarning “kaliti” sifatida qarash, bizning fikrimizcha, bir tomonlamalik 

va soddalikdir. Muammoning murakkablik jihati shundaki, jamiyat hayotida gender 

munosabatlarni amalda shakllantirish kun tartibiga ogʻriqli savollarni qoʻymoqda. Aytish 

mumkinki, bunday savollarning markazida gender tenglik masalasi turibdi. Gender kontekstda 

va yuridik protsedurada masalaning mohiyati aniq. Biroq ijtimoiy barqarorlik kontekstida esa 

umuman boshqacha manzara namoyon boʻladi. Ushbu kontekstda gender tenglikni qanday 

tushunmoq va qanday qoʻllamoq kerak? Umuman ijtimoiy hayotga ushbu tenglikni yalpi va 

toʻliq joriy qilish kerakmi? Biologik farqlarga asoslangan, obyektiv tarzda amal qiladigan 

ijtimoiy munosabatlarning baʼzi sohalariga ham uni olib kirish shartmi? U oʻzi keltirib 

chiqargan muammolarni hal etishga qodirmi? Yoki gender Gʻarb boʻlmagan jamiyatlar 

(masalan, islom dini hukmron boʻlgan jamiyatlar) bilan kompromissga erisha oladimi? Bu kabi 

savollarga javob berish dolzarb ahamiyatga ega. 

Bu borada Rossiyalik sotsiolog olima Svetlana Moor oʻzining “Zamonaviy jamiyatda 

gender tadqiqotlari” nomli maqolasida Angliyalik olima Betti Fridanning shunday fikrlarini 

keltiradi: “ “Tenglik” prinsipi jamiyatni yolgʻon maqsadlarga yetaklab, erkaklar va ayollar oldiga 

bir-biriga oʻxshamagan, koʻpgina hollarda esa hal etib boʻlmaydigan vazifalarni qoʻyadi.” [10] 

Oʻzbekiston taraqqiyotining yangi bosqichida xotin-qizlarning davlat va jamiyat 

hayotida tutgan oʻrnini oʻrganish asoslarini, islohotlarni rivojlantirish va yangi bosqichga olib 

chiqishdagi keng imkoniyatlari, masalaning u yoki bu jihatlari Oʻzbekistonlik va gʻarb olimlari, 

davlatimiz rahbari Sh.M.Mirziyoevning maʼruza va asarlarida, qolaversa, mamlakatimizda oila 

va jamiyat aloqalarini oʻrganishga xizmat qiladigan xalqchil metodlarini oʻzida aks ettirgan 

nazariy tadqiqotlar va yetakchi olimlar (N.Nishonova, M.Xoliqova, V.Karimova, T.Fayziev, 

O.Musurmonova, D.Tashmuxamedovalar)ning hamda xorijlik soha mutaxassislari 

(F.Fukuyama, G.Tureskaya, I.Furmanov)ning fundamental manbalarida, OAKAning rasmiy 

saytlarida oʻz aksini topgan. 

Tadqiqot metodologiyasi va empirik tahlil. Respublikada xotin-qizlarga huquq va 

imkoniyatlariga oid qonunchilik mexanizmining tarixida ilk bor 2019 yilning 2-sentyabrida 

“Xotin-qizlar va erkaklar uchun teng huquq hamda imkoniyatlar kafolatlari toʻgʻrisida”gi va 

“Xotin- qizlarni tazyiq va zoʻravonlikdar himoya qilish toʻgʻrisida”gi qonunlar qabul qilindi. 

Mazkur meʼyoriy hujjatlar ayollar uchun munosib ish va turmush sharoitini yaratish, ularni 

ijtimoiy himoyalash, ijtimoiy-iqtisodiy, siyosiy- huquqiy faolligini oshirish, mamlakat 

hayotidagi oʻrni va nufuzini yanada mustahkamlash, rahbar ayollar safini kengaytirish, ularni 

jamiyatning faol qatlamiga aylantirish, ayollar va erkaklar teng huquq va imkoniyatlarga ega 

boʻlishlarini taʼminlash, xotin-qizlarni turmushda, ish joyida va jamiyatning boshqa sohalarida 

ham tazyiq va zoʻravonlikdan himoya qilish kabi munosabatlarni tartibga soladi. Davlat siyosati 

tazyiq va zoʻravonlikni oldini olish maqsadida davlat organlari, fuqarolarning oʻzini-oʻzi 

boshqarish organlari, NNT va fuqarolik jamiyatning boshqa institutlari hamkorligini 

taʼminlaydi (Oʻzbekiston Respublikasining “Xotin-qizlarni tazyiq va zoʻravonlikdan himoya 

qilish toʻgʻrisida”gi Qonuni, 5-modda) [6, b. 7]. Yuqorida sanab oʻtilgan qonuniy hujjatlar xotin-

qizlarning huquq va erkinliklari, imkoniyatlarini ifoda etadi, shu bilan birga ularning teng 

asosda ijtimoiy-siyosiy faolliklariga zamin yaratadi. Afsuski, aholining oʻz haq-huquqlari, 

qonuniy manfaat va erkinliklaridan xabardorlik darajasini qoniqarli baholab boʻlmaydi. Xotin- 

qizlarimiz oʻz huquq va imkoniyatlarini chuqur anglab, ulardan foydalana olsalargina bu 

normativ hujjatlar amalda ishlay boshlaydi. Aks holda qogʻozda qolib ketaveradi... 

Oʻzbekiston taraqqiyotning yangi bosqichida mamlakatimizda boshlab yuborilgan keng 

koʻlamli siyosiy va ijtimoiy-iqtisodiy islohotlar yangi Oʻzbekiston qurilishining mazmun 

mohiyatini belgilab berdi. Bu jarayonda mamlakatimiz taraqqiyotining asosiy yoʻnalishi jahon 

hamjamiyatiga integratsiyalashuv bilan bogʻliq boʻlmoqda. Shu jihatdan asl demokratik 

davlatga xos qadriyatlar orasida gender tenglikni taʼminlash alohida oʻrin tutadi. Mamlakatimiz 

aholisining yarmini xotin-qizlar tashkil etadi. Ular ijtimoiy- maʼnaviy, siyosiy-iqtisodiy 

hayotning barcha sohalarida samarali va faol mehnat qilib kelishmoqda. Mamlakatimizda jadal 

surʼatlar bilan borayotgan islohotlar davri nafaqat xotin-qizlar ijtimoiy-siyosiy faolligining 

oshishiga, balki butun jamiyat ravnaqiga xizmat qilishi tabiiydir. Boshqacha aytganda, ayollar 

jamiyat va davlat muhim qatlami sifatida mamlakat taraqqiyoti va ravnaqi, aholi tinchligi va 

xavfsizligi, xalqaro aloqalar rivojida tengsiz va qiymatli, faol kuch, desak mubolagʻa boʻlmaydi. 

Buning uchun ular faolligi uchun zarur shart-sharoit, imkoniyatlar, huquqiy va qonuniy asoslar 

va mexanizmlar, asosiysi ishonch va dalda boʻlsa kifoya. 

Natijalar. Soʻnggi yillarda xotin-qizlarning huquq va manfaatlari himoyasiga qaratilgan 

20ga yaqin normativ-huquqiy hujjatlar qabul qilindi, jumladan, 2ta qonun, 1ta prezident qarori, 

4ta prezident farmoni, 13ta Vazirlar Mahkamasi qarori. Shuningdek, barcha vazirlik va 

idoralarda gender tenglik masalalari boʻyicha Maslahat kengashi organlari faoliyati yoʻlga 

qoʻyildi, gender tenglikni taʼminlash masalalari boʻyicha komissiya tashkil etildi, “Ayollar 

mehnatini toʻliq yoki qisman qoʻllanilishi taʼqiqlanadigan mehnat sharoiti noqulay boʻlgan 

ishlar” roʻyxati bekor qilindi, “Tazyiq va zoʻravonlikdan jabrlangan xotin-qizlarga himoya 

orderini berish, ijrosini taʼminlash va monitoring olib borish toʻgʻrisidagi” Nizom tasdiqlandi, 6 

mingdan ortiq holatda xotin-qizlarga himoya orderi berildi, ularni himoya qilish maqsadida 

“Ishonch telefoni” (1146) xizmati yoʻlga qoʻyildi, Oʻzbekistonda muvaffaqiyatli ayollarning 

hayotiy tajribasini ommalashtirish maqsadida www.genkom.uz sayti yaratildi. Dunyo boʻylab 

ayollarga turli tazyiqlar, oilaviy zoʻravonliklar, jinsiy qullik va boshqa tahqirlashlar oʻtkazib 

kelinayotgani inkor etib boʻlmas haqiqatdir. Oʻzbekistonda bunga oʻxshagan ayanchli holatlarga 

bot-bot duch kelmoqdamiz. Bunga qarshi kurashish, bu boradagi huquq va manfaatlarni 

himoya qilish, bu global muammoning koʻlamini chuqurroq anglash butun insoniyat uchun 

dolzarb masalasidir. Shu munosabat bilan har yili 25 noyabr dunyoda BMT Bosh Assembleyasi 

tomonidan 2000 yilda qabul qilingan rezolyutsiyaga binoan Xotin- qizlarga qarshi 

zoʻravonliklarga barham berish xalqaro kuni keng nishonlanmoqda. 

Jamiyatda ijtimoiy barqarorlik va maʼnaviy xavfsizlikni taʼminlash haqida gap ketganda, 

oila – mahalla – jamoatchilik nazorati hamkorligi mexanizmini kuchaytirish, ular oʻrtasi 

maqsadli va manfaatli aloqani taʼminlash muhim hisoblanadi. Bugun ijtimoiy boshqaruv idorasi 

hisoblangan mahallaning jamoatchilik nazoratini amalga oshirishdagi roli tobora ortib 

borayotgani ham alohida taʼkidlash lozim. Binobarin, mahalliy ahamiyatga molik masalalarni 

koʻpchilik yordamida hal etishda yuqoridagi uchlikning oʻrni ahamiyatga molikdir. Joylarda 

ijtimoiy ahamiyatga molik masalalarni aniqlash, oʻrganish va hal etishda mahalla xotin-qizlari 

faollari faoliyatini qoʻllab-quvvatlash maqsadga muvofiq. 

Xulosa va munozara. Xulosa sifatida shuni aytish mumkinki, “Jaholatga qarshi – 

maʼrifat” konsepsiyasi bugungi yoshlarning bosh maqsadiga aylanishini davr taqozo etadi. 

Xotin-qizlarning kasbiy malaka yutuqlarini egallashi, tadbirkorlik va ishbilarmonlikka 

innovatsion yondashuvlar, raqobatbardosh mahsulotlar ishlab chiqarish, qisqasi Vatanga 

foydasi tegadigan inson boʻlib yetishish dolzarb boʻlib bormoqda. “Bilimsizlikka qarshi 

maʼrifat”, “jaholatga qarshi – maʼrifat” faol fuqarolik pozitsiyasini tarbiyalash orqali ijtimoiy 

boshqaruv, korrupsiya va uyushgan jinoyatchilikka, diniy ekstremizm va yot taʼsirlarga qarshi 

kurash uchun yoshlarda sogʻlom turmush tarzi, taʼlim va maʼnaviy madaniyat darajasini 

yuksaltirish, ayniqsa xotin-qizlarga zamonaviy kasb-hunarlarni egallash davlat va jamiyat 

talabi ekanligini maktab yoshidan boshlab singdirish nihoyatda muhim. 
 

Адабиётлар/Литература/References: 

 

1. O‘zbekiston Respublikasi Prezidenti Sh.Mirdiyoevning Oliy Majlisga Murojaatnomasi “Xalq 

so‘zi” gazetasi, 2018 yil 29 dekabr, № 271–272 (7229–7230). 

2. Sh.Mirziyoev. O‘zbekiston Respublikasi Konstitutsiyasi qabul qilinganining 26 yilligiga 

bag‘ishlangan tantanali marosimdagi nutqi, 2018 yil 7 dekabr. «Xalq so‘zi» gazetasi, 2018 yil 

8 dekabr, № 253 (7211). 

3. Sh.Mirziyoev. “Qonun ustuvorligi va inson manfaatlarini ta’minlash – yurt taraqqiyoti va halq 

farovonliginining garovidir” –T., “O‘zbekiston”, 2017y. B.14. 

4. N.Nishonova “Buyuk o‘zbek ayollari” / The Great uzbek women. –T., “Fan va texnologiya”, 

2016. B.:27-28. 

5. T.Fayziev “Temuriy malikalar”. –T.; A.Qodiriy nomidagi xalq merosi nashriyoti, 1994. B.3-

4. 

http://www.genkom.uz/


SCIENCEPROBLEMS.UZ-Ижтимоий-гуманитар фанларнинг долзарб муаммолари № 9 (3)-2023 

 

202 
 

6. O‘zbekiston qonunchiligida gender tengligi va xotin-qizlar huquqlari kafolatlari. –T.; 

“Zamin nashr”, 2020. B.:7. 

7. F. Fukuyama F. Velikiy razrыv. - M., Izd.AST.2003. S.19. 

8. M.Xoliqova “Kattalar ta’limining muxim imperativlari” Oila ilmiy- tadqiqot markazi rasmiy 

sayti 16.04.2019 // https://oilamarkazi.uz/scientific- articles/kattalar-ta-limining-mu-

im-imperativlari 

9. Shirmatova G. Gender tengligini shakllantirish – jamiyatni modernizatsiyalash omili 

sifatida// Falsafa va huquq. 2018 yil. № 1. 84-bet. 

10. Mur S.M. Zamonaviy jamiyatda gender tadqiqotlari // Evroosiyo xavfsizligi. 2011. No 1. 
192-bet. 

 

 
 



392 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 9 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI:  10.47390/SCP1342V3I9Y2023 
 

mailto:scienceproblems.uz@gmail.com
https://scienceproblems.uz/

